
Bandu pùblicu po sa spratzinadura de 
contributus ordinàrius po cuncordai 
atividadis  culturalis – Annu 2024.  
Aprovatzioni graduatòria provisòria.

COMUNU DE PATIOLLA/SICI 
Setori Afaris Generalis

Fait sciri 
chi  ant  aprovau sa  graduatòria  provisòria chi  pertocat  a  sa  procedura  po  sa  spratzinadura  de
contributus ordinàrius cun sa tarea de cuncordai atividadis culturalis – Annu 2024.

Si donat àutu chi, cunforma a s’artìculu 14 de su regulamentu po sa spratzinadura de is contributus po
atividadis  culturalis  e  de  spetàculu,  cunforma  a  s’art.  12  de  sa  Lei  241/1990,  aprovau  cun  sa
deliberatzioni de su Cunsillu Comunali n.29 de su 28/07/2022: 
· a intru de 60 diis de sa scadèssida de is trèminis prevìdius in su bandu po is contributus  

s’Amministratzioni  aprovada  sa  graduatària,  cun  s’amosta  crara  e  intrea  de  is  puntègius  
arricius e de sa mannesa de su contributu chi ant a spratzinai po dònnia progetu.

· sa comunicatzioni de sa entrega de su contributu acontessit po mèdiu de sa publicatzoni de sa
determinatzioni de aprovatzioni  de sa graduatòria e de is alliongiaus cosa sua in su albu  
pretòriu, in sa setzioni apòsita de s’amministratzioni trasparenti de su situ istitutzionali e cun 
comunicatzioni a s’indiritzu pec donau de su pedidori in su momentu de sa domanda. 

· cuntra  de  sa  graduatòria  po  sa  spratzinadura  de  contributus,  a  intru  de  10  diis  de  sa  
publicatzioni sua, si podit fai su recursu.

Comunu de
Patiolla/Sici



· s’Amministratzioni cumprit  s’esàmini de su recursu a intru de su trèmini de 30 diis  de sa  
presentatzioni  sua e,  chi  at  a èssiri  arricia,  at  a fai  sa currigidura e sa publicatzioni  noa,  
donendi comunicatzioni  de sa graduatòria currìgia cunforma a is maneras inditadas in su  
comma 2 de innantis.

Alliongiau: 
- Detèrmina n.75 de su 28.03.2024
- verbali n. 1 de su 29.02.2024
- alliongiau a su verbali

Patiolla/Sici, 08 de Abrili 2024
Su Responsàbili de su Setori
(Enrico Dessì)

